JONGSTE NUUS 3 SEPTEMBER 2010

GELUK BADISA!!
Ek kon ongelukkig nie dit self bywoon nie, maar na wat ek verneem, het BADISA se bestuursprogram verlede Dinsdag 'n baie besondere, geslaagde Jaarvergadering in die Bellville stadsaal aangebied. Almal was gaande oor die optredes van kunstenaars en sprekers – 'n aand (en deel van ons kerkfamilie) om op trots te wees! Baie geluk (
SINODALE NUUS

GKS Gesprek: Bediening aan Franssprekendes

Die Raad vir Nuwe Gemeente Ontwikkeling en Kerklike Samewerking (GKS) nooi alle belangstellendes uit na ’n voortsetting van die informele gesprek oor die NG Familie se bedieninge aan Franssprekendes in die Skiereiland. Leiers van Franssprekende geloofsgemeenskappe sal ook die gesprek op Donderdag 9 September om 10:30 tot 12:30 by die NG Gemeente Sonnekus bywoon. Bevestig deelname by Ryk van Velden 082 857 4368. 

ALGEMENE NUUS EN INLIGTING
Ds Braam van der Merwe gegroet

In ’n huldeblyk aan Braam van der Merwe, wat op 20 Augustus in Oudtshoorn oorlede is, skryf Peet Bester: Braam was ’n minsame mens met ’n diep basstem en heerlike droë humor. Die spesiale huldeblyk aan Braam, vroeër predikant op Boshof in die Vrystaat, verskyn onder Dokumente › Kerk en Samelewing by www.kaapkerk.co.za 
1. SARK reik Mediaverklaring uit

Die Suid-Afrikaanse Raad van Kerke (SARK) het na afloop van hulle Triennial National Conference (18 en 19 Augustus in Kempton Park) ’n sterk-bewoorde mediaverklaring oor verskeie aktuele sake, waaronder die konsepwetgewing oor die Beskerming van Inligting wat tans hewig bespreek word, uitgereik. Klik by www.kaapkerk.co.za daarvoor.
2. NG Ringsvergaderings

Verskeie ringsvergaderings vind gedurende die volgende paar dae plaas. Ons beste wense aan elkeen betrokke by die reëlings en besprekings – by www.kaapkerk.co.za onder Dokumente › Dagboek is wie wanneer vergader.

3. Interkerklike Burgundy Fellowship gee hoop!

Uit die GKS-kantoor ontvang ons nuus oor die stigting van die Burgundy Fellowship, ’n opwindende interkerklike en multi-kulturele bediening wat op 19 Augustus onder leiding van die NG Gemeente Bothasig se Gustav Meyer in die Burgundy ontwikkeling naby Bothasig/Richwood tot stand gekom het. Meer oor hierdie verhaal van hoop kan by www.kaapkerk.co.za by Dokumente › Kerk en Samelewing gelees word.

4. Bediening aan Jode: Konferensie oor Evangelisasie onder Jode

Die Bediening aan Jode nooi mense uit na 'n Lausanne Consultation on Jewish Evangelism-dagkonferensie oor Jewish evangelism in the 21st century?, op Vrydag 15 Oktober in Christ Church, Kenilworth, Kaapstad. Tien Messiaans-Joodse sprekers (uit die Suid-Afrika, VSA, Israel en Australië) gee hulle perspektief oor die onderwerp. Koste: R100 per persoon, wat ’n ete insluit. Kontak Cecilia Burger by simcha@mweb.co.za om te bespreek.

5. Kerke en Kopiereg: Hier is hulp!

Indien jou kerk liedbladsye of transparante vir oorhoofse projektors produseer, dienste opneem, CD’s speel gedurende dienste, fotokopieë maak uit liedboeke of bladmusiek kopieer, kan CCLI die nuutste inligting verskaf wat jou gemeente benodig om binne die wet te handel. Kry meer inligting by www.ccli.co.za voor 25 September om vir spesiale afslag in aanmerking te kom.
Ben du Toit

